
Nd. 31. Frumvarp til laga [29. mál]
um breyting á lögum nr. 117 28. desember 1950, um breyting á lögum nr. 22/1950,
um gengisskráningu, launabreytingar, stóreignaskatt, framleiðslugjöld o. fl.

(Lagt fyrir Alþingi á 71. löggjafarþingi, 1951.)

1. gr.
3. málsgrein 2. gr. laganna orðist svo:
Framleiðslugjald skal lagt á alla síld, sem lögð er á land til bræðslu eða sölt-

unar, og skal það nema 8% af fersksíldarverðinu. Sama gjald skal greiða af útflutn-
ingsverðmæti heitusildar. Ef sumarafli er minni en 6000 mál að meðaltali á skip,
skal gjaldið allt, að undanteknu framleiðslugjaldi af útfIuttri beitusíld, endurgoldið
útgerðarmönnum og sjómönnum um leið og lokið er veiðitíma. Ef sumarafli er meiri
en 6000 mál að meðaltali á skip, skal gjaldið innheimt og renna allt til síldardeildar
hlutatryggingarsjóðs bátaútvegsins.

2. gr.
Lög þessi öðlast þegar gildi.

Athugasemdir við lagafrumvarp þetta.

Um frumvarp þetta, sem lagt er fyrir Alþingi samkvæmt 28. gr. stjórnarskrár-
innar, vísast til fylgiskjals hér á eftir.

F'ylgiskjal.

Bráðabirgðalög um breyting á lögum nr. 117 28. desember 1950, um breyting á lögum
nr. 22 1950, um gengisskráningu, launabreytingar, stóreignaskatt, framleiðslugjöld o.fl.

gjörir kunnugt,' Atvinnumálaráðherra hefur tjáð mér, að framleiðslugjald af síldar-

afurðum, sem renna á til hlutatryggingarsjóðs bátaútvegsins, sé miðað við
útflutningsverðmæti og sé framleiðslugjaldið því mikið hærra af þeirri síld,
sem fer til söltunar en þeirri síld, sem fer til bræðslu, og sé hætta á því, að
þetta misræmi dragi úr síldarsöltun. Þá sé og hag síldarútvegsmanna svo
komið eftir undanfarin sex aflaleysisár, að þörf sé it að lækka framleiðslu-
gjaldið, enda hefi það verið algerlega afnumið af öðrum sjávarafurðum.
Til þess að bæta úr framangreindu misræmi, svo og til þess að létta undir

með síldarútveginum þyki hentugast, að lögunum verði breytt á þá leið, að
framleiðslugjaldið verði miðað við fersksíldarverðið, en ekki við útflutn-
ingsverðmætið.

Með því að ég fellst á, að brýna nauðsyn beri til að setja bráðabirgða-
lög samkvæmt 28. gr. stjórnarskrárinnar um framangreint efni, eru hér
með sett bráðabirgðalög á þessa leið:

1. gr.
3. málsgrein 2. gr. laganna orðist svo:
Framleiðslugjald skal lagt á alla síld, sem lögð er á land til bræðslu eða sölt-

unar, og skal það nema 8% af fersksíldarverðinu. Sama gjald skal greiða af útflutn-
ingsverðmæti beitusíldar. Ef sumarafli er minni en 6000 mál að meðaltali á skip,
skal gjaldið allt, að undanteknu framleiðslugjaldi af útfluttri beitusíld, endurgoldið
lítgerðarmönnum og sjómönnum um leið og lokið er veiðitíma. Ef sumarafli er meiri
en 6000 mál að meðaltali á skip, skal gjaldið innheimt og renna allt til síldardeildar
hlutatryggingarsjóðs bátaútvegsins.

2. gr.
Lög þessi öðlast þegar gildi.

Gjört á Bessastöðum, 16. júní 1951.

Sveinn Björnsson.
(L. S.)

Ölajur Thors.


